Cerdd neu gynghorion i ferched ifanc i’w cadw eu hunain fel y bo gweddus, i’w chanu ar Ddiniweidrwydd.
1.

Y feinir ifanc fwyn arafedd sydd rywiogedd waredd wych
Fel seren ole yn codi’r bore, neu megis blode iawn droee yn drych,
Cyffelyba-i feingan yma ar f’amcan i ardd neu berllan hoywlan ha’
Lle ty’ beunydd amryw ffrwythydd, rhai drwg bob dydd, rhai deunydd da;

Mae ynddoch chwithe, meinir ole, amryw ffrwythe a blode heb les,
Mae yn eich calyn chwi, lliw’r ewyn, un planhigyn, gwreiddyn gwres.

2.

Mae yn eich corffyn un llysewyn a fag anffortun, dygyn daith,
Sef gwraidd godineb gwedi ei dannu, mae eisie ei chwynnu i fyny yn faith;

Mae dail ffolineb yn eich wyneb yn lle ffyddlondeb, undeb iawn,
Mae brige natur yn eich synnwyr i’ch rhwystro’n bur i’r llwybyr llawn;
Mae cainc o falchder ar eich cyfer, a mawr ei huchder ydy hon,
Llysie hudol, meinir weddol, sydd yn eich deddfol freiniol fron.
3.

Mae blode anlladrwydd, hylwydd hwyliad, yn eich llygad, ceimiad cu,
A gwlith serchogrwydd hyd eich dwyrudd i’ch gwneud yn llonydd ym mhob llu;

Had meddaldra a digywilydd-dra, y rhain sy er Adda yn benna’, bun,
Ceincie amherffeth llygredigeth sy’n diwyno’r eneth lyweth lun;
Tan fonyn diffeth anystyrieth mae’r holl rywogeth heleth hyn
Yn gwreiddio’n gafod ddigydwybod i’ch rhoi, lliw’r ôd, mewn syndod syn.

4.

Tra bo felly ddail yn tyfu neu’n cynyddu chwant y cnawd
Yr ardd pan welant pawb a’i adwaenant, man dilwyddiant mae’n dylawd;

Fy nghyngor ichwi, meinir wisgi, ydy dofi a chodi’r chwyn
A hau pereiddiach lysie purach yn lle rhyw afiach sothach syn;

Ceisiwch yn gynta’ had gweddeidd-dra a blode gwyldra, teca’ taith,
A chwelwch waelod gwreiddyn pechod on’d ych yn canfod gormod gwaith.

5.

Gwreiddyn sobrwydd, dail gonestrwydd, dyna ffrwythydd newydd nod,
Llysie amynedd, meinir weddedd, cewch yn y diwedd glirwedd glod;

Rhowch gainc o synnwyr mewn lle eglur i orchfygu eich natur, amhur yw,
Plennwch goedydd gostyngeiddrwydd a gwrych o grefydd, lonydd liw;

Heuwch hi drosti â ffydd a gweddi, os gwreiddia ynddi y rheini yn rhes,
Fe dy’, gwybyddwch, flode harddwch, ac yno tywynnwch fel y tes.

6.

Ac oni arloeswch y diffeithwch daw diystyrwch yn dost iawn,
Fel hyn, meinir, bydd rhai’n myned yn fawr eu lled â llyged llawn;

Daw dyn ystrywgar chwedle siomgar i grefu am foddgar gynnar gael
Mynd i’r parlwr, f’enaid, fwynwr, gwag ragrithiwr, hudwr hael;
A chwithe wrth natur eisie synnwyr ewch tros y llwybyr ym mhob lle,
Gan ufudded y gwna fo addo rhaid gorfedd dano i’w foddio fe.
7.

Daw rhyw ymddadlu gwedi hynny i rwystro’r caru, anafu’r nwy’,
Mae i chwi siampal, feddal foddion, gan rai fu gleifion o’r un glwy’;
Fe ddywed gwragedd (nid oedd ryfedd) nad âi’n afluniedd saledd swm,
Dan eich cystudd dyna’ch castie, gwarchad gartre’, troee trwm,
Ac ynte’r mwynwr aiff yn broliwr, dau mwy ffwndwr, dwndwr dul,
I ffwrdd mewn munud fe gais ddihengyd, nid cwyno eich clefyd, canu eich clùl.

8.

A dyna’r amser y bydd trymder ar ôl y pleser, mwynder maith,
Y mêl, lliw’r manod, aiff yn wermod, ni chewch na chlod na chymod ’chwaith;

Ar ôl byw’n drwstan rhaid troi allan i fagu’r baban mwynlan mud
A mynych gofio’r byd aeth heibio wrth suo a siglo ei gryno grud;
Oni wnewch chwi eich gore, meinir ole, ar blannu’r llysie gynne heb gudd
Cewch edifaru gwedi’r caru, mi alla’ dyngu, felly fydd.

Yn ail ar ddiniweidrwudd.
1.

Y Feinir I fangc fwyn arafedd,

Sydd rywiogedd waredd wŷch;

Fel seren ole yn codi’r bore,

Neu megis blode iawn droye yn drych;

Cyffelyba i fein-gan yma ar ar famcan,

I ardd neu berllan hoewlan hâ;

Lle ty beunydd amryw ffrwythydd,

Rhai drwg bob dydd rhai deunydd da;

Mae ynddoch chwithe meinir ole,

Amryw ffrwythe a blode heb lês;

Mae yn i’ch calyn chwi lliw’r ewyn,

Un planhigin gwreiddin gwrês.

2.

Mae yn i’ch corphun un llysewyn,

A fag anffortyn dygyn daith;

Sef gwraidd godineb gwedi danu,

Mae eisie ei chwnnu i fynu yn faith;

Mae dail ffolineb yn i’ch wyneb,

Yn lle ffyddlondeb undeb iawn;

Mae brigc natur yn i’ch synnwyr,

I’ch rhwystro yn bur i’r llwybur llawn;

Mae caingc o falchder ar i’ch cyfer,

A mawr ei huchder ydi hon;

Llysie hudol meinir weddol,

Sydd yn i’ch deddfol freiniol fron.

3.

Mae blode anlladrwydd hylwydd hwyliad,

Yn i’ch llygad ceimiad cu;

A gwlith serchowgrwydd hyd i’ch dwyrudd,

I’ch gwneud yn llonydd ymhob llu;

Hâd meddaldra a digwilydd-dra,

Y rhain sy er adda yn bena bun;

Ceingcie amherpheth llygredigeth,

Sy’n diwno’r eneth loweth lun;

Tan fonun diffeth anystyrieth,

Mae’r holl rywogeth heleth hyn;

Yn gwreiddio yn gafod ddi gydwybod,

I’ch rhoi lliw’r od mewn syndod syn.

4.

Tra bo fellu ddail yn ty fu,

Neu yn cynyddu chwant y cnawd;

Yr ardd pan welant pawb a’i adwaenant,

Man di lwyddiant mae’n dylawd;

Fy nghyngor ichwi meinir wisgi,

Ydi dofi a chodi’r chwyn;

A hau pereiddiach lysie purach,

Yn lle rhyw afiach sothach syn;

Ceisiwch yn gynta hâd gweddeidd-dra,

A blode gwyldra teca taith;

A chwelwch waelod gwreiddin pechod,

Ond uch yn canfod gormod gwaith.

5.

Gwr eiddin sobrwydd dail gonestrwydd,

Dyna ffrwythydd newydd nod;

Llysie amynedd meinir weddedd,

Cewch yn y diwedd glirwedd glod;

Rhowch gaingc o synwyr mewn lle eglur,

I orch fygu’ch nattur amur iw;

Plennwch goedydd gostyngeiddrwydd,

A gwrych o grefydd lonydd eiw;

Heuwch hi drosti a ffydd a gweddi,

Os gwreiddia ynddi y rheini yn rhêg;

Fe du gwybyddwch flode harddwch,

Ag yno twnwch fel y tês.

6.

Ag oni arloeswch y diffei thwch,

Daw diystyrwch yn dost iawn;

Fel hyn meinir bydd rhai’n myned,

Yn fawr eu lled a llyged llawn;

Daw dyn ystrowgar chwedle siomgar,

Iguefu am foddgar gynar gael;

Mynd i’r parlwr f enaid fwynwr,

Gwag ragrithiwr hudwr hael;

A chwithe wrth nattur eisie synwyr,

Ewch tros y llwybur ymhob lle;

Gan ufudded y gwna fo addo,

Rhaid gorfedd dano iw foddio fe.

7.

Daw rhyw ymddadlu gwedi hynnu,

I rwystro’r caru a nafu’r nwy;

Mae i chwi siampal feddal foddion,

Gan rai fu gleifion o’r un glwy;

Fe ddwed gwragedd nid oedd ryfedd ,

Nad ae’n afluniedd saledd swm;

Dan i’ch cystudd dyna’ch castie,

Gwarchad gartre troye trwm;

Ag ynte’r mwynwr eiff yn broliwr,

Dau mwy ffwndwr dwndwr dul;

I ffwrdd mewn munud fe gais ddiengud,

Nid cwyno’ch clefyd canu’ch clul.

8.

A dyna’r amser y bydd trymder,

Ar ol y pleser mwynder maith;

Y mel lliw’r manod eiff yn werwod,

Ni chewch na chlod na chymod chwaith;

Ar ol byw’n drwstan rhaid troi allan

I fagu’r baban mwynlan mud;

A mynych gofio’r byd aeth heibio,

Wrth suo a suglo i gryno gryd;

Oni wnewch i’ch gore meinir ole,

Ar blanu’r llysie gyne heb gudd;

Cewch edifaru gwedi’r caru,

Mi alla dyngu fellu fydd.

Hugh Jones, Llangwm, a’i Cant

Teitl yr wynebddalen

Cerdd neu gynghorion i ferched i fengc i cadw ei hunain fel y bo gweddus iw chanu ar ddiniweidrwydd.

Y testun

Nid oes dyddiad ar yr wynebddalen.

